
Annotatsiya: Ushbu maqolada hamshiraning deontologik xatti-harakatlari asoslari
hamda tibbiyot deontologiyasining asosiy vazifalari haqgida so‘z boradi.

Kalit so‘zlar: Deontologiya, tibbiy faoliyat, verbal muloqot, noverbal mulogot,
tibbiyot hamshirasi.

Deontologiya (yunoncha deontos zarur, lozim bo'lgan narsa) aniq vaziyatda
hamshiraning axlog-odobi, o'zini tuta bilishi va muomalasini amaliy faoliyatida
go'llanishidir. Qadimdan ilmiy tibbiyotning asoschisi Bugrotning mashhur «Qasamyod»i
tibbiyot xodimining xulg-atvori rivojiga katta ta'sir qgilgan.

Tibbiyot deontologiyasining asosiy vazifalari quyidagilardan iborat:

1. Tibbiyot xodimlari xulg-atvorining davolash natijasini yanada oshirishga
garatilgan goidalarini o'rganish;

2. Tibbiyotdagi noqulay omillarga chek go'yish;

3. Tibbiyot xodimlari bilan bemor o'rtasidagi o'zaro munosabatlar majmuini
o'rganish;

4. Samarali bo'Imagan tibbiy faoliyatning zararli ogibatlarini tugatish.

Deontologiya qoidalarini takomillashtirishda shifokorning o'rni muhimdir. U bemorni
tekshiruvdan o'tkazib, unga tashxis go'vadi, dori-darmon tayinlaydi, kasallik kechishini
kuzatadi va boshgalar. Vrach topshiriglarini, ko'rsatmalarini (venaga dori yuborish,
inyeksiya, haroratni o'lchash, dori-darmon berish, banka qo'yish va shu kabilar) sifatli va
0'z vaqtida bajarish o'rta tibbiyot xodimining asosiy deontologik vazifalaridan biridir.
Tibbiyot hamshirasi bemor bilan muomala qgilishda axlog qoidalariga amal qilish bilan
birga, sabr-togatli bo'lish va o'zini tuta bilishi ham kerak. Hamshira shifokor bilan bemor
o'rtasida ishonch vaziyatini yaratishi, shifokor va kasalxonaning obro'-e'tiborini oshirishga
hissa qo'shishi, davolash jarayonida bemorga tegishli sirni saglay bilishi shart.
Hamshiraning ishi kun davomida turli taassurotlar ostida kechadi, bu bemorlar bilan
mumomala qilish chog'ida yuzaga keladi. Bemorlar bilan tezrog mulogotga kirishish
ishonchini shakllantirish juda muhimdir. Yogimli va shirin so'z bilan murojaat qilishda,
samimiy tabassumda hamshiraning o'z bemorlariga g'amxo'rligi va digqgat-etibori
ifodalanadi. Bemorlar bilan mulogot (kommunikatsiya)ning ikki xil usuli bo'lib, ularni
albatta hisobga olgan holda o'z faoliyatini tashkil etishi lozim.

1. Verbal mulogot - faol eshitish, savollar berish, javob qgaytarish va reaksiya
ko'rsatish san'ati.

2. Noverbal muloqot - gavda holati, yuz, (mimika), ko'z ifodasi, so'zlash ohangi va
boshqgalar.

Verbal mulogot noverbal muloqot asosida amalga oshiriladi. Shuning uchun
«insonning nimani gapirayotganligi emas, balki ganday gapirayotganligi muhim»dir deb
bejiz aytilmagan.

Yugoridagilarni shakllantirishda albatta bemorlarning ham o'ziga xos xususiyatlarini
hisobga olish, bemorlar bilan ish olib borishda ular yoshining ahamiyatini unutmaslik
kerak. Shu maqgsadda bemorlarning ayrim, shartli ravishda ajratib olingan guruhlarida
uchraydigan xususiyatlariga to'xtalib o'tamiz.

1. Maktabgacha yoshdagi bolalar guruhi

a) o'z kasalliklarini his gilmay, kasal ekanliklarini tushunib yetmaslik;

b) shikoyatlarini umumlashgan holda bayon eta olmaslik;

d) kasallik belgilaridan kuchli ruhiy ta'sirlanish;

e) davolash va diagnostika muolajalarini go'rquv bilan gabul qilish;

f) kasallik davomida tarbiya va tabiatidagi o'zgarishlarning (nugsonlarning)
kuchayishi.

Tibbiy hamshira bu guruh bemorlar bilan ilig munosabatda bo'lishi, avvalambor
bolalar bilan yagindan aloga o'rnatishi, ularni kasalligidan chalg'itishi, bolaning ota-onasi
yoki garindosh-urug'lari bilan mutaxassis sifatida mulogotda bo'lishi lozim.

2. O'smir yoshidagi bemorlar

a) kattalarga taqglid qilishlik;

b) mardlik, shovvozlik;

d) 0'z-0'zini himoya qilish;

e) kasallikka va uning kechishiga befarqglik;

f) salomatligiga, xavfli omillarga ehtiyotsizlik bilan garash.

Bu guruh bemorlar bilan ish olib borishda hamshira juda ehtiyot bo'lishi, so'zlariga,
yuz imo-ishorasiga katta e'tibor berib, o'smirlik yoshining nozik pallasi-balog'atga yetish
va uning o'smirga xos ta'siri borligini ham yodda saglashi lozim.

3. Mehnat qobiliyatiga ega bemorlar

a) bemorning shaxsiyati;

b) o'ziga xos (individual)xususiyatlari;

d) kasalligining ijobiy yo'nalishda borayotganini kuzatish;

e) xodimlar faoliyatini, bajarilayotgan muolajalarning nechog'lik to'g'riligini
tushunish, kuzatish va xulosa chigara olish. Bu guruh hamshiraga o'ta yuksak mas'uliyat
yuklaydi. Bunday bemorlar bilan ish olib borishda har bir so'zga, yurish-turishga, yuz imo-
ishorasiga ehtiyot bo'lish, bajarilayotgan muolajaga qunt bilan yondashish lozim. Har bir
bemorning ijtimoiy kelib chiqgishini, kasb-korini, tabiati va ruhiyatini tezda ajrata bilish
hamshiraga ancha yengillik yaratadi. Hamshiraning asosiy deontologik vazifasi bunday
guruh bemorlarni mehnat jarayoniga, ijtimoiy hayotga qaytarishga yo'naltirilgan bo'lishi
lozim.

4. Katta yoshdagi va keksa bemorlar guruhi

a) «o'tib ketgan umr», «oshib borayotgan zaiflik», «yolg'izlikni his etish», «o'limning
yaginlashuvi» holatlarining qgariyalar ruhiyatida ustunlik qilishi;

b) eshitish, ko'rish, eslash gobiliyati va hayotga qizigishning pasayishi;

d) tezda dil og'rishi (xafa bo'lish);

e) kasallikni garilikka yo'yib, davolanish va sog'ayishga ishonmaslik.

Hamshira bu guruhdagi bemorlarga samimiy, sabr-togat bilan ilig muomala qilishi
lozim, chunki qgariyalarga xos injiglik, ko'p savollar berish, tushunmovchilikdan kelib
chigadigan turli holatlarga bosiglik bilan chidash muhim hisoblanadi. Tibbiyot
hamshirasining asosiy deontologik vazifalaridan biri, shifokorlik sirini gat'iy saqglashdir.

Shifokorlik siriga:

1) bemor to'g'risidagi ma'lumotlar, bu ma'lumotlarni hamshira bemorning o'zidan
yoki davolash jarayonida bilib oladi va ular jamoatchilik orasida ma'lum gilinmaydi;

2) bemorning kasalligi to'g'risidagi ma'lumotlar(xastalikning nohush yakuni,
bemorga ruhiy ziyon yetkazuvchi tashxis va boshqgalar), bu ma'lumotlar ham bemorga
aytilmaydi. Lekin davolash sirini saglash jamiyatga va bemor atrofidagi kishilarga zarar
keltiradigan bo'lsa (masalan, tanosil kasalliklari, yugumli, ruhiy xastaliklar), tibbiyot xodimi
bemorga ruhiy ziyon yetkazmagan holda zarur choralar ko'rishi lozim. Hamshira
endoskopiya, zondlash, inyeksiyalar gilish va boshga diagnostika muolajalariga
tayyorlashda nazariy va amaliy bilimlarini to'la ishga solishi, bajarilayotgan muolajalar
yetarli natija berishiga erishishi va laboratoriya- diagnostika muolajalaridan aniq
ma'lumot olinishini ta'minlashi lozim. Ba'zi xijolatli muolajalar (hugna qilish, siydik
yo'llarini kateterlash, bemorlarga tuvak tutish, ginekologik muolajalar) ni bajarishda
bemorga sharoit yaratish, juda odobli va mulohazali bo'lish zarur. Hamshira bilan
bemorlar muomalasida hamshiraning shaxsi ham muhim ahamiyat kasb etadi. U o'z
kasbini sevishi, ajoyib texnikaviy gobiliyat va ko'nikmalarga ega bo'lishi mumkin, lekin
hamshira o'zining shaxsiy xususiyatlariga ko'ra bemorlar bilan tez-tez ixtiloflar chiqarib
tursa uning kasb fazilatlari yetarli samara bermaydi. Haqiqiy mahorat yo'li hamisha uzoq
va mashaqqatli bo'ladi. Zarur ish uslubini yaratish va bemorga yaxshi ta'sir ko'rsatish
san'atini puxta egallash tibbiyot xodimi uchun muhimdir.

|. Xardi «Vrach, hamshira, bemor» degan kitobida hamshiralarning 6 xilini tariflab
beradi:

1. Qotib qolgan hamshira. Uning eng asosiy xususiyati - o'z vazifalarini quruq
bajarishidir. Bunday hamshira o'ziga berilgan vazifani juda aniq, puxta bajaradi, bunda
g'ayrat va mahorat ko'rsatadi. Bemor parvarishi uchun kerak bo'lgan hamma narsa
bajariladi, lekin bunday parvarishning o'zi ko'zga tashlanmaydi, chunki hamshira befarq
ishlaydi, bemorlar bilan birgalikda gayg'urmaydi, ularga xayrixohlik ko'rsatmaydi. Bunday
hamshira uxlab yotgan bemomi fagat unga shifokor yozib bergan uyqu dorisini berish
uchun uyg'otadi xolos.

2. Yodlab olingan rolni ijro etuvchi hamshira. Bunday hamshira ish jarayonida
gandaydir rol o'ynashga, muayyan g'oyani amalga oshirishga urinadi. Bordi-yu, ularning
xulg-atvori yo'l go'yiladigan chegaradan nari o'tsa, bevositalik yo'qoladi, nosamimiylik
paydo bo'ladi. U altruist, ya'ni muruvvatli kishi rolini o'ynaydi, «artist»lik qobiliyatlarini
namoyish etadi. Uning xulg-atvori sun'iy, ko'zbo'yamachilik uchun qilinadi.

3. Asabiy hamshira. Bu hissiy jihatdan o'zgaruvchan, nevrotik reaksiyalarga moyildir.
Buning natijasida u ko'pincha jahldor, jizzaki qo'pol bo'lishi mumkin. Bunday hamshira
doimo qovog'i soliq, norozi giyofada yuradi. U g'oyat ipoxondrik bo'lib, kasallik yugishidan
yoki «og'ir kasallik» bilan og'rishdan go'rqadi, zimmasidagi topshiriglarni bajarishdan bosh
tortib, turli sabablarni ro'kach giladi, bu holat ko'pincha bemorlarga zararli ta'sir
ko'rsatadi.

4. Erkaklarga o'xshagan, irodasi kuchli hamshira. U qat'iyatli, keskin, ozgina
tartibsizliklarga ham murosasiz bo'ladi. Ko'pincha unchalik saranjom- sarishta bo'Imay,
bemorlarga go'pollik va hatto do'g-po'pisa ham giladi. Qulay sharoitlarda bunday
hamshira yaxshi tashkilotchi bo'lishi mumkin.

5. Jonkuyar hamshira. Bunday hamshira o'z ishini fidoiylik va bemorlarga
mehribonlik bilan bajaradi. U chaggon va uddaburon, bemorlarga g'amxo'r bo'ladi. Uning
shaxsiy hayoti ham boshqgalarga qgayg'urish, yordam berish va kuch-g'ayratini
ayamaslikdan iborat.

6. Mutaxassis hamshira. U o'ziga xos xususiyatlari va alohida qizigishlariga ko'ra,
maxsus vazifaga tayinlanadi. Bunday hamshira murakkab, masalan, maxsus
laboratoriyalardagi vazifalarni bajaradi. U o'zining tor mutaxassislik faoliyatlariga
nihoyatda berilgan bo'ladi. Sanab o'tilgan bu toifalar shartli bo'lib, ular tibbiyotimizning
garor topish vyillarida, ikkinchi jahon urushi sharoitida va urushdan keyingi davrda yetishib
chiggan hamshiralardir. Yuksak g'oyaviy yo'nalish, vatanparvarlik, o'rtoglik va jamoa
tuyg'usi hamshiralarning o'ziga xos xususiyatlaridir. Tibbiyot hamshirasining shaxsi, uning
ish uslubi va usullari bemorlarga ruhiy ta'sir ko'rsatish mahoratini egallash va ular bilan
muomala gilishni bilish - bularning hammasi davolash jarayonini ta'minlovchi murakkab
tadbirlar asosi hisoblanadi.

